
11 ja alme Ibmel si bilkedegje sin givsidæsek ja bukkuidæsek ditti; ja daǥoinæsek erit si æi hæittam.

12 Ja guđad engel stuorra dædnoi, Euphratessi, littes leiki; ja dam čacek goikke, vai gæidno bævče ædnam gonagasaidi rakaduvvuši.

13 Ja issuras gærbmaš njalmest golm nuoskes vuoiŋaid boattemen oidnim, cubbui hamasaǯak;

14 dastgo dak bærgalaǥa vuoiŋak læk, guđek ibmašid dakkek; ja ædnam, vela obba ædnam gonagasai lusa si vulggek, ja soattai sin čokkijek Ibmel dam buokvæǥalaš dom stuorra bæivvai.

15 Gæč, mon boađam nuftgo suol. Audogas, gutte gocca, ja biftasides varot, amas alasen son šaddat mannat, ja amasek su hæppad si oaidnet.

16 Ja son čokki sin dam baikkai, mi hebræalaš gilli Harmageddon goččujuvvu.

17 Ja čiečad engel aibmoi littes leiki; ja garra suobmam alme tempalest, thruonost, bođi, mi celki: dat læ dakkujuvvum!

18 Ja suobmanak ja dierbmak ja aldagasak botte; ja stuorra ædnam doargastus šaddai, daggar, mi i læk læmaš dam aige rajast, go olbmuk ædnam ala botte, daggar ædnam doargastus nuft stuores.

19 Ja dat stuorra gavpug manai golm sagjai, ja bakkeni gavpugak gačče ædnami; ja dat stuorra Babylon muittujuvui Ibmel audast, atte son su juǥatet aigoi vinin su garra moare gærast.

20 Ja juokke suolo batari, ja varek æi šat gavdnum.

